
[image: Image result for anglesey council]









DOGFEN 1:


GWAHODDIAD I DENDRO – GWAHODDIAD A CHYFARWYDDIADAU 



Cyngor Sir Ynys Môn (“y Cyngor”)





Dylunio, Adeiladu a Gosod Cerfluniau yn Stryd y Farchnad, Caergybi (y Gwaith)



3

6
	
Mae’r dogfennau a ganlyn yn y Gwahoddiad i Dendro

Gyda'i gilydd, maent yn nodi natur a graddfa'r Gofyniad a'r amodau y mae'r Gweithiau yn cael eu cyflwyno arnynt. 

· Dogfen 1: Cyfarwyddiadau (y ddogfen hon)
· Dogfen 2: Manyleb
· Dogfen 3A: WPSQ
· Dogfen 3B1: Dogfen Ymateb 
· Dogfen 4: Telerau ac Amodau 
· Dogfen 5: Ffurflen Cyfrinachedd Tendr


Cynnwys y Ddogfen 1 hon:


1. Gwybodaeth allweddol
Ceir yma wybodaeth am:
· Y gwahoddiad
· Terfynau Amser
· Cyfarwyddiadau ar gyfer dychwelyd eich tendr
· Y Meini Prawf Asesu, y Pwysoliadau a’r Fethodoleg Sgorio

2. Gwybodaeth Gyffredinol a Chyfarwyddiadau ynghylch eich Tendr a’r Gwahoddiad i Dendro hwn


3. Cynlluniau a Pholisïau Allweddol y Cyngor
    Ceir yma wybodaeth am:
· Werth Cymdeithasol
· Caethwasiaeth Fodern a Chaffael Cyfrifol
· Cyflog Byw Gwirioneddol 

1. 

1. Gwybodaeth Allweddol

1.1 Gwahoddiad
1.1.1 Wedi cwblhau’r cyfnod ymgeisio, mae Caffael Cyngor Sir Ynys Môn yn gwahodd tendrau am Gwaith y cyfeiria’r Cyngor atynt, fel arall, fel y "Contract”, gan sefydliadau sydd â phrofiad perthnasol a'r gallu i ddangos eu bod yn gallu darparu'r Gwasanaethau (y "Cynigwyr").

1.1.2 Oherwydd natur y gofyniad a'r gwerth amcangyfrifedig a nodir yn 1.3, caiff yr ymarfer caffael hwn ei gynnal yn unol â Deddf Caffael 2023 (ac fel y'i diwygiwyd) 

1.1.3 Y Weithdrefn sy'n cael ei dilyn yw'r cystadleuaeth gaeedig. Bydd yn dilyn y fformat a'r camau a ganlyn:


	Ceisiadau
	 

	-
	Gweler y Ddogfen ‘Gwahoddiad i Gymryd Rhan’ (1A)




	Tendr
	 

	Cyfnod T1:
	Cyflwyno’r Gwahoddiad i Dendro i Ymgeiswyr ar y rhestr fer a derbyn Cynigion

	Cyfnod T2:
	Gwerthuso Dogfennau 3A, 3B1 a ddychwelwyd

	 
	
Gallai’r gwerthusiad olygu cyfarfodydd egluro gyda Chynigwyr. Dim ond gan y cynigwyr hynny y mae angen eglurhad ar eu Cynigion y byddir yn ceisio cyfarfodydd egluro. 

	Cyfnod T3:
	Diwydrwydd dyladwy'r cynigydd buddugol

	Cyfnod T4
	Dyfarnu’r penderfyniad a chyfathrebu



1.1. Telerau’r Cytundeb
1.1.1 Bydd y Contract am gyfnod o 4 wythnos ("Cyfnod y Contract").


1.2 Terfynau Amser ac Amserlen

	Cyfnod
	Manylion
	Dyddiad Amcangyfrifedig y Gwaith Cwblhau

	 
	Cyflwyno’r Gwahoddiad i Dendro
	02/03/2026

	 
	Cyflwyno Cwestiynau Eglurhaol
	23/03/2026

	Tendr
	Cyflwyno Ymateb i’r Tendr
	30/03/2026 @ 13:00

	 
	Dilysrwydd Dyladwy
	W/C 30/03/2026

	 
	Cwblhau Gwerthusiad
	W/C 06/04/2026

	
	Cymeradwyo’r Penderfyniad i Ddyfarnu
	W/C 13/04/2026

	 
	Gweithredu’r Contract
	W/C 20/04/2026

	Contract
	Dyddiad Dechrau’r Contract 
	W/C 20/04/2026






1.3 Cyfarwyddiadau ynghylch dychwelyd eich Tendr

1.3.1 Mae'n hanfodol eich bod yn cydymffurfio â'r cyfarwyddiadau yn y ddogfen hon wrth baratoi a chyflwyno eich Tendr er mwyn helpu i sicrhau nad ydych yn peri i’ch Tendr fod yn annilys, a hynny’n anfwriadol. Ceidw'r Cyngor yr hawl i wrthod unrhyw Dendr nad yw'n cydymffurfio â'r cyfarwyddiadau hyn.

1.3.2 Rhaid i gynigwyr gwblhau a dychwelyd eu Tendr (Dogfen 3 Dogfennau Ymateb (B1 ac unrhyw ddogfen ymateb arall, ynghyd ag unrhyw wybodaeth ategol ofynnol fel y’i caniateir) drwy system e-dendro GwerthwchiGymru. Nid oes angen dychwelyd unrhyw ddogfennau eraill gyda'ch Tendr. Os oes gennych unrhyw broblemau ynghylch dychwelyd eich Tendr yn y modd hwn, cysylltwch â'r person uchod cyn gynted â phosibl.

1.3.3 Rhaid cyflwyno pob Tendr erbyn y Dyddiad Cau ar gyfer Cyflwyno’r Ymateb i’r Tendr a nodir yn 1.4. Ni fydd y Cyngor yn derbyn cyfrifoldeb am unrhyw oedi wrth gyflwyno neu ddanfon yr ymateb.

1.3.4 Cynghorir cynigwyr i egluro unrhyw bwyntiau o amheuaeth neu anhawster ynghylch y dogfennau cyn cyflwyno eu hymateb. Dylid cyflwyno unrhyw ymholiadau drwy system e-dendro GwerthwchiGymru, cyn gynted â phosibl, ac ym mhob achos cyn y Dyddiad Cau ar gyfer Cyflwyno Cwestiynau Eglurhaol a nodir yn 1.4.

1.3.5 Fe'ch cynghorir i gyflwyno eich Tendr ymhell cyn y dyddiad cau er mwyn osgoi unrhyw broblemau technegol a allai godi gan beri i chi fethu cyrraedd y dyddiad cau hwnnw, rhywbeth a fyddai'n arwain at wrthod eich Tendr. Mae'r Cyngor yn ymwybodol bod Cynigwyr yn treulio llawer iawn o amser, yn gwneud ymdrech fawr ac yn gwario arian mawr yn llunio Tendr ac mae'n awyddus i sicrhau nad oes unrhyw dendr yn cael ei wrthod oherwydd iddo gael ei gyflwyno'n hwyr.

1.3.6 Rhaid i unrhyw lofnodion sydd eu hangen ar Ddogfennau Ymateb gael eu llofnodi gan gyfarwyddwr priodol yn y cwmni. Pan fydd y cynigwyr yn dirprwyo'r gwaith llofnodi, rhaid i’r cyfarwyddwr gyflwyno llythyr eglurhaol gyda'r Tendr yn nodi hyn. Mae llofnodion electronig yn dderbyniol. Nid oes raid wrth lofnodion Electronig Ymlaen Llaw (a ategir gan dystysgrif gymwys fel y’i diffinnir yn Rheoliadau Llofnodion Electronig 2002).

1.3.7 Y Meini Prawf Gwerthuso a’r Pwysoliadau: Bydd pob Tendr yn cael ei werthuso i sicrhau bod cynigwyr yn deall y gofynion, fel y'u nodir yn y Fanyleb (Dogfen 2) ac yn cydymffurfio â nhw.

Byddir yn gwerthuso yn erbyn y meini prawf gwerthuso a bennwyd ymlaen llaw a'r pwysoliadau cysylltiedig fel y gwelir isod:

Caiff y panel gwerthuso ei ffurfio o blith nifer o staff perthnasol sydd â’r wybodaeth briodol. 

Byddir yn pennu sgorau terfynol yn dilyn cyfarfod cymedroli, lle byddir yn penderfynu ar gwestiynau un sgôr. 



	Meini Prawf Gwerthuso 
	Sgôr

	Ansawdd
	40%

	Cwestiwn Ansawdd 1: Profiad blaenorol
	20%

	Cwestiwn Ansawdd 2: Risgiau penodol i'r prosiect
	10%

	Gwerth Cymdeithasol
	10%

	Pris
	60%

	Cyfanswm
	100%



1.4.7.1 [bookmark: _Toc84911246]Asesiad o Ansawdd a Gwerth Cymdeithasol: Bydd yr asesiad ansoddol yn cynnwys gwerthusiad o'ch ymatebion i'r cwestiynau ansawdd a gwerth cymdeithasol yn unol â'r isod.

1.4.7.2 Cyfrifir y sgôr bwysol ar gyfer pob cwestiwn fel a ganlyn:

E.E. Mae cwestiwn yn cario pwysoliad o 10% (y sgôr uchaf a ganiateir = 4), y sgôr wirioneddol a roddir yw 3. I gyfrifo'r sgôr bwysol:

	Sgôr Wirioneddol
	Wedi’i luosogi gyda
	Pwysoli Cwestiynau
	Wedi’i rannu gyda
	Sgôr Uchaf Posibl
	Yn gwneud
	Sgôr Bwysol

	3
	x
	10
	÷
	4
	=
	7.50%




1.4.7.3 Mae'r Sgôr Bwysol ar gyfer pob Cwestiwn Ansawdd a Gwerth Cymdeithasol (Meintiol ac Ansoddol) yn cael eu hadio at ei gilydd i ffurfio Cyfanswm Sgôr Ansawdd Pwysol.

1.4.7.4 Methodoleg Sgorio (Ansawdd): Defnyddir y dull sgorio a ganlyn i sgorio'ch ymatebion i'r cwestiynau ansawdd.

Dyfernir y sgoriau a ganlyn yn seiliedig ar y cynigion a dderbyniwyd a'r graddau hyder bod y cynnig yn bodloni dehongliad y sgôr berthnasol, a hynny ar sail y ffeithiau sy'n hysbys i'r panel gwerthuso ar adeg gwneud yr asesiad.

Nodir isod y ffactorau y bydd y panel gwerthuso’n eu hystyried wrth wneud yr asesiad hwn ar gyfer pob sgôr:

	Sgôr
	Dehongliad

	4
	Da 
· Mae'r ymateb yn dangos yn fanwl ac yn ddealladwy sut y bydd holl elfennau'r gofyniad / yr hyn y mae’r cwestiwn yn canolbwyntio arno, yn cael eu cyflawni i ansawdd dderbyniol. Mae'r ymateb yn gwbl berthnasol. Nid oes unrhyw beth sydd wedi’i hepgor yn peri pryder ac mae'r ymateb yn dangos dealltwriaeth gadarn o ofynion / yr hyn y mae’r cwestiwn yn canolbwyntio arno a ffactorau dylanwadol, gan gynnwys systemau a mesurau ansawdd i gyflawni'r gofyniad /yr hyn y mae’r cwestiwn yn canolbwyntio arno, i ansawdd dda AC 
· Nid yw'r risgiau i'r Cyngor / i’r defnyddwyr / i’r rhanddeiliaid ac ati sy'n gysylltiedig â'r ymateb / y ddarpariaeth arfaethedig, yn peri pryder i'r Cyngor

	3
	Boddhaol
· Mae'r ymateb yn dangos yn ddigon manwl sut y bydd y rhan fwyaf o elfennau'r gofyniad / yr hyn y mae’r cwestiwn yn canolbwyntio arno, yn cael eu cyflawni i ansawdd dderbyniol. Gall fod nifer fach o fân bethau a gaiff eu hepgor, fodd bynnag, mae'r ymateb yn dangos dealltwriaeth gadarn o ofynion / yr hyn y mae’r cwestiwn yn canolbwyntio arno a ffactorau dylanwadol, gan gynnwys systemau, a mesurau ansawdd i gyflawni'r gofyniad / yr hyn y mae’r cwestiwn yn canolbwyntio arno, i ansawdd foddhaol AC
· Nid oes unrhyw beth sylweddol wedi’i hepgor o'r ymateb AC
· Nid yw'r risgiau i'r Cyngor / i’r defnyddwyr terfynol / i’r rhanddeiliaid ac ati sy'n gysylltiedig â'r ymateb / y ddarpariaeth arfaethedig o fawr ddim pryder i'r Cyngor


	2
	Diffygiol
· Mae'r ymateb yn dangos yn ddigon manwl sut y bydd y rhan fwyaf o elfennau'r gofyniad / yr hyn y mae’r cwestiwn yn canolbwyntio arno, yn cael eu cyflawni i ansawdd dderbyniol. Fodd bynnag, mae rhai ffactorau pwysig wedi’u hepgor, rhywbeth sy'n dangos na ddeellir popeth am ofynion y cwestiwn / yr hyn y mae’r cwestiwn yn canolbwyntio arno a ffactorau dylanwadol pwysig eraill, gan gynnwys systemau, a mesurau ansawdd i gyflawni'r gofyniad / yr hyn y mae’r cwestiwn yn canolbwyntio arno, i ansawdd foddhaol AC
· Mae o leiaf un peth sylweddol wedi’i hepgor o’r ymateb ac felly nid yw wedi dangos nac wedi rhoi tystiolaeth ddigonol o sut y bydd y gofyniad / yr hyn y mae’r cwestiwn yn canolbwyntio arno, yn cael ei gyflawni i ansawdd foddhaol AC
· Mae'r risgiau i'r Cyngor / defnyddwyr terfynol / rhanddeiliaid ac ati sy'n gysylltiedig â'r ymateb / y ddarpariaeth arfaethedig o ryw bryder i'r Cyngor


	1
	Gwael
· Mae'r ymateb yn mynd i'r afael ag elfennau sylfaenol y gofyniad / yr hyn y mae’r cwestiwn yn canolbwyntio arno A / NEU
· Yn gyffredinol, mae'n cynnwys ymatebion cyfyngedig neu fanylion neu esboniad a/neu dystiolaeth gyfyngedig i ddangos sut y bydd y rhan fwyaf o ofynion / yr hyn y mae’r cwestiwn yn canolbwyntio arno’n cael eu cyflawni neu sut y ceir ansawdd dderbyniol A / NEU
· Yn cynnwys gwybodaeth amherthnasol neu anghywir neu gamarweiniol sy'n dangos cyfyngiadau sylweddol ar ddealltwriaeth o ofynion / yr hyn y mae’r cwestiwn yn canolbwyntio arno a/neu ffactorau dylanwadol pwysig eraill, gan gynnwys systemau a mesurau ansawdd i gyflawni'r gofyniad / yr hyn y mae’r cwestiwn yn canolbwyntio arno i ansawdd foddhaol A
Mae'r risgiau i'r Cyngor / i’r defnyddwyr terfynol / i’r rhanddeiliaid ac ati sy'n gysylltiedig â'r ymateb / y ddarpariaeth arfaethedig yn peri pryder mawr i'r Cyngor

	0
	Annerbyniol
· Dim Ymateb NEU
· Dim tystiolaeth neu wybodaeth annigonol wedi'i chyflwyno i ddangos y gellir bodloni gofynion / yr hyn y mae’r cwestiwn yn canolbwyntio arno NEU
· Mae'r ymateb yn wahanol i'r gofynion / manyleb a nodir AC
· Mae'r risgiau i'r Cyngor / i’r defnyddwyr terfynol / rhanddeiliaid / ac ati sy'n gysylltiedig â'r ymateb / y ddarpariaeth arfaethedig yn sylfaenol annerbyniol i’r Cyngor















1.4.7.5 Methodoleg Sgorio (Gwerth Cymdeithasol): Defnyddir y fethodoleg sgorio a ganlyn i sgorio eich ymatebion i'r cwestiynau gwerth cymdeithasol.

Dyfernir y sgoriau a ganlyn yn seiliedig ar y cynigion a dderbynnir a'r graddau hyder, bod y cynnig yn bodloni dehongliad y sgôr berthnasol, a hynny ar sail y ffeithiau sy'n hysbys i'r panel gwerthuso ar adeg gwneud yr asesiad.

Nodir isod y ffactorau y bydd y panel gwerthuso’n eu hystyried wrth wneud yr asesiad hwn ar gyfer pob sgôr:


	Sgôr
	Dehongliad

	4
	Da. Mae'r ymateb yn gwbl berthnasol ac yn rhagorol ar y cyfan. Mae'r ymateb yn gynhwysfawr, yn ddiamwys ac yn dangos dealltwriaeth drylwyr o'r gofynion ac yn cyflwyno manylion cynhwysfawr a chlir ynghylch sut y bydd cynigion gwerth cymdeithasol a wneir yn cael eu cyflawni. Mae'r ymateb yn rhoi lefel uchel o sicrwydd y bydd y Cynigydd yn cyflawni ei ymrwymiadau gwerth cymdeithasol.

	3
	Boddhaol. Mae'r ymateb yn berthnasol ac yn dda. Mae'r ymateb yn mynd i'r afael â'r holl ofynion ac yn ddigon manwl i ddangos dealltwriaeth dda ac yn cyflwyno manylion ynghylch sut y bydd y gofynion yn cael eu cyflawni ond mae'n cynnwys rhywfaint o amwysedd neu fân anghysonderau ynghylch sut y bydd cynigion gwerth cymdeithasol a wneir yn cael eu cyflawni. Mae'r ymateb yn rhoi hyder y bydd y Cynigydd yn cyflawni ei ymrwymiadau gwerth cymdeithasol.

	2
	Diffygiol. Mae'r ymateb yn berthnasol ac yn deg. Mae'r ymateb yn mynd i'r afael â'r holl ofynion ac yn dangos dealltwriaeth deg o'r gofynion ond nid oes manylion ynghylch sut y bydd rhai cynigion gwerth cymdeithasol a wneir yn cael eu cyflawni neu mae'n cynnwys rhai anghysonderau. Fel arall, mae'r ymateb yn methu mynd i'r afael â'r holl ofynion. Mae'r ymateb yn creu ychydig o amheuaeth y bydd y Cynigydd yn cyflawni'r ymrwymiad gwerth cymdeithasol.

	1
	Gwael. Mae'r ymateb yn rhannol berthnasol ond yn gyffredinol wael. Mae'r ymateb yn mynd i'r afael â'r holl ofynion ond nid yw’n cynnwys digon o fanylion neu esboniad i ddangos sut y bydd y gofynion (neu unrhyw rai ohonynt) yn cael eu cyflawni neu mae'n cynnwys anghysonderau mawr. Fel arall, mae'r ymateb yn methu mynd i'r afael â'r rhan fwyaf o'r gofynion. Mae'r ymateb yn creu amheuon sylweddol y bydd y Cynigydd yn cyflawni'r ymrwymiad gwerth cymdeithasol.

	0
	Annerbyniol. Dim ymateb wedi'i gyflwyno, neu mae'r ymateb yn methu'n llwyr â dangos y gellir bodloni unrhyw un o'r gofynion.














1.4.7.6 Asesiad Pris: Bydd yr asesiad yn cynnwys gwerthusiad o'r Pris yn unol â'r isod.

1.4.7.7 Bydd ymatebion sy'n nodi eitem: wedi'i phrisio ar £0.00 neu 0%, neu wedi'i phrisio ar gyfradd a ystyria’r Cyngor yn anymarferol economaidd, neu wedi'i phrisio gan ddefnyddio ystod amhenodol o gyfraddau, yn peri i’ch Tendr gael ei wrthod

1.4.7.8 Cyfrifir y sgôr bwysol ar gyfer Pris fel a ganlyn:

E.E. Mae gan y Pris bwysoliad o 40%. (y pris isaf a gyflwynir yw £10,000), Pris y Cynigydd a gyflwynir yw £15,000. I gyfrifo'r sgôr bwysol:

	Pris Isaf a Gyflwynir 
	Wedi’i rannu gyda
	Pris a gyflwynir gan y Cynigydd

	Wedi’i luosogi gyda
	Pwysoliad
	Yn gwneud
	Sgôr y Pris Pwysol

	10,000
	Wedi’i rannu gyda
	15,000
	Wedi’i luosogi gyda
	40%
	=
	26.67%












1.4.7.9 Bydd pob sgôr yn cael ei chyfrifo i ddau le degol.

1.4.7.10 Cyfanswm y Sgôr: Mae Cyfanswm y Sgôr Ansawdd Pwysol a Sgôr y Pris Pwysol yn cael eu hadio at ei gilydd i fod yn Gyfanswm Sgôr ar gyfer pob Cynigydd. Defnyddir hyn i restru Cynigwyr a phenderfynu pa Gynigydd y dylid dyfarnu'r contract iddo.

1.4.7.11 Cyd-gyntaf: Os bydd dau neu fwy o Gynigwyr wedi'u rhestru yn y safle cyntaf, bydd y Cyngor yn gwneud y penderfyniad o ran dyfarnu yn nhrefn yr is-fwledi a ganlyn hyd nes y caiff Cynigydd buddugol ei nodi. Os bydd mwy nag un cynigydd yn parhau ar y brig, ar ôl yr is-fwled gyntaf, dilynir yr is-fwled nesaf, ac yn y blaen, hyd nes y caiff Cynigydd buddugol ei nodi:

1.4.7.11.1 Penderfynir mai’r Cynigydd gyda'r sgôr cyfan uchaf y Cynigydd buddugol.

1.4.7.11.2 Dim ond gyda'r Cynigwyr sydd cyd-gyntaf y bydd y Cyngor yn cyfathrebu ac yn rhoi'r cyfle iddynt wella eu Tendrau erbyn dyddiad cau penodol. Yna bydd y Cyngor yn gwerthuso unrhyw Dendr newydd yn unol â'r adran 1.6 hon. 

1.4.7.12 Tendr Anarferol o Isel: Bydd y Cyngor yn gofyn am eglurhad gennych os yw'r Cyngor yn credu bod eich Tendr a gyflwynir yn economaidd anhyfyw. Yn dilyn adolygiad o unrhyw gyflwyniad/tystiolaeth a wnewch mewn ymateb i eglurhad o'r fath, os yw'r Cyngor yn parhau i fod o'r farn nad yw'r Tendr a gyflwynwyd yn economaidd hyfyw, bydd yn gwrthod y Tendr hwnnw.

1.4.7.13 Diwydrwydd Dyledus: Yn dilyn gwerthuso tendrau, gallai’r Cyngor gynnal cyfnod o ddiwydrwydd dyladwy gyda'r Cynigydd(wyr) sydd â'r sgôr uchaf cyn gwneud penderfyniad i ddyfarnu. Rhaid i gynigwyr sicrhau bod ganddynt gynrychiolydd ar gael i ateb unrhyw gwestiynau eglurhad (os ydynt yn codi) mewn perthynas â'u cyflwyniad tendr a rhaid iddynt fod yn barod i roi copïau o'r holl ddogfennaeth y gofynnir amdani i'r Cyngor mewn perthynas ag unrhyw hunanardystio.

Ceidw'r Cyngor yr hawl i wrthod unrhyw Dendr lle nad yw'r ymateb tendr wedi'i gwblhau'n llawn neu os na chaiff eglurhad ei roi erbyn y dyddiad cau a bennwyd ar adeg y cais.




2 Gwybodaeth Gyffredinol a Chyfarwyddiadau ynghylch eich Tendr a’r Gwahoddiad i Dendro hwn

Iaith: Rhaid i bob Tendr fod yn y Gymraeg a’r Saesneg
Fformat: Rhaid cyflwyno tendrau ar ffurf Microsoft Word ac Excel yn unig. Rhaid i ddogfennau ategol fod ar ffurf Microsoft Word neu Excel yn unig. I unrhyw fformat arall fod yn dderbyniol, bydd gofyn i chi gael caniatâd ymlaen llaw. Gallai’r Cyngor wrthod eich cynnig yn ei gyfanrwydd os na fyddwch yn cyflwyno fformat Microsoft Word / Excel pan ofynnir amdano. Ni chaiff Cynigwyr newid fformat y ddogfen dendro a rhaid iddynt gwblhau'r holl Ddogfennau a’r Rhannau (lle bo'n briodol i gam y tendr) heb addasu ffurflenni, cwestiynau na fformat y cwestiynau. Gallai methu cydymffurfio â'r gofyniad hwn arwain at wrthod y Cynigydd o'r broses dendro. Gallai diwygio, neu ddileu unrhyw ran o’r Gwahoddiad i Dendro a gyhoeddwyd gan y Cyngor, a hynny heb awdurdod, ychwanegu ato neu bod â chymwyster anawdurdodedig, wneud y Tendr yn annilys.
Prisio Masnachol: Rhaid i Ddogfen 3B2: Ymateb i Dendr (Prisio Masnachol) gynnwys yr holl gostau sy'n gysylltiedig â chyflenwi nwyddau neu gyflenwi gwasanaethau neu waith a nodir yn Nogfen 2: Manyleb. Mae hyn yn cynnwys yr holl gostau ar gyfer cludiant, yswiriant, dosbarthu, dadbacio, gosod, profi, hyfforddi, trosglwyddo, gohebiaeth, adroddiadau, costau gweinyddol, rheoli a monitro contractau, trethi (ac, oni nodir yn wahanol, deithio, llety, cynhaliaeth a threuliau eraill) ond nid yw wedi’i chyfyngu i’r rhain yn unig.
Ni fydd y costau a ddangosir yn cynnwys TAW (caiff hwn ei ychwanegu at y gyfradd ragnodedig). Bydd yr holl gostau mewn Punnoedd Sterling (GBP).
Cydymffurfiaeth: Rhaid i dendrau gydymffurfio'n llawn â'r gofynion a nodir yn y ddogfen Gwahoddiad i Dendro hon. Ni ddylid gwneud unrhyw newidiadau i'r dogfennau hyn.
Gwybodaeth Ffug / Camliwio: Bydd cyflwyno gwybodaeth ffug neu gamliwio ar unrhyw ffurf yn arwain at wrthod y Cais.
Meintiau a Nodwyd: Dylai cyflenwyr nodi mai amcangyfrifon yw unrhyw werth neu faint contract a nodir ac a gyflwynir ac y cânt eu rhoi at ddibenion gwybodaeth ac arweiniad yn unig ac ni fydd y Cyngor yn rhwym i'r amcangyfrifon hynny. Lle nodir lefelau/meintiau defnydd/gwasanaeth blynyddol/oes gyfan amcangyfrifedig yn y Gwahoddiad i Dendro, amcangyfrifon bras o ofynion blynyddol/oes gyfan y Contract arfaethedig yw’r lefelau hynny. Nid yw'r Cyngor yn gwarantu y bydd y lefelau/meintiau defnydd/gwasanaeth yn cael eu cyfyngu i/yn cyflawni'r symiau a nodir yn y Gwahoddiad i Dendro. Mae disgwyl i'r Cyflenwr llwyddiannus anrhydeddu'r lefelau defnydd/gwasanaeth gwirioneddol ofynnol ar y cyfraddau a Dendrwyd.

Ymweliadau â Safleoedd: Tybir bod cyflenwyr wedi ystyried unrhyw anawsterau arbennig sy'n gysylltiedig ag unrhyw safle ac wedi archwilio detholiad cynrychioliadol o'r safleoedd mewn perthynas â'r cyfle hwn. Gellir cael gwybodaeth ynghylch safleoedd i ymweld â nhw, trefniadau ar gyfer eu harchwilio ac atebion i ymholiadau bychain eraill trwy gysylltu â Swyddog Gwasanaeth Awdurdodedig y Cyngor.

GwerthwchiGymru: Gellir cyflwyno neu ddiwygio tendrau a gyflwynir drwy GwerthwchiGymru gynifer o weithiau ag y dymunwch, hyd at y dyddiad a'r amser cau, er mai dim ond i'r Cyngor y cyflwynir y gwelliant terfynol ar amser. Cofiwch ailgyflwyno'ch tendr os byddwch yn gwneud gwelliant. Os na wnewch hynny, ni fydd y Cyngor yn gweld unrhyw dendrau gan eich sefydliad. Rhaid cyflwyno tendrau yn gwbl unol â chyfarwyddiadau GwerthwchiGymru.

I gwblhau'ch Tendr drwy’r system GwerthwchiGymru, bydd angen i chi ddilyn y cyfarwyddiadau ar y wefan i chi allu dychwelyd eich cyflwyniad yn electronig.

Canllawiau Cyffredinol ar Gwblhau Ymateb i'r Gwahoddiad i Dendro: Mae'n bwysig iawn eich bod yn ateb yr holl gwestiynau sy'n berthnasol i'ch cwmni neu sefydliad penodol yn llawn. Bydd eich cais yn cael ei wrthod os na fyddwch yn ateb yr holl gwestiynau perthnasol. Efallai y byddwn yn gofyn i chi gyflwyno dogfennau neu wybodaeth ychwanegol i egluro'ch Gwahoddiad i Dendro ar ôl i chi ei gyflwyno.

Rhaid cwblhau'r holl Adrannau Ymateb heb amwysedd a'u dychwelyd yn unol â'r cyfarwyddiadau a roddwyd.

· Rhaid rhoi ymatebion eglur a chynhwysfawr i'r cwestiynau gan mai dyma fydd yr unig ffynhonnell wybodaeth, a hynny ar y cyd ag unrhyw eglurhad/cyflwyniad/cyfweliad os oes angen. Ni ddylid gwneud unrhyw dybiaethau am y wybodaeth sydd ar gael i'r Cyngor ac, felly, rhaid i chi sicrhau bod yr holl wybodaeth yr hoffech i'r Cyngor ei hystyried yn ystod y broses wedi'i chynnwys yn eich Tendr, ac o fewn y terfynau a nodwyd.
· Mae'n hanfodol, ac yn gyfrifoldeb ar y cynigydd, i sicrhau bod yr holl ddogfennau ategol wedi'u cyfeirio'n briodol. Gellir atodi dogfennau, darluniau, mapiau neu siartiau perthnasol o fewn y terfynau a nodwyd. Fodd bynnag, peidiwch â chynnwys deunydd marchnata na hyrwyddo cyffredinol.
· Os bydd cynigydd yn hepgor cynnwys unrhyw ddogfen neu wybodaeth ategol y mae'r Cyngor wedi gofyn amdani ac y mae'r cynigydd wedi cyfeirio ati yn ei ymateb i'r Gwahoddiad i Dendro, a hynny mewn camgymeriad gwirioneddol, yna gallai’r Cyngor (yn ôl ei ddisgresiwn llwyr) ofyn am i’r dogfennau coll hyn gael eu cyflwyno. Ni fydd y Cyngor yn rhwymedig i ofyn i ddogfen neu wybodaeth o'r fath gael ei chyflwyno ac fe geidw'r hawl i gymryd camau gweithredu o'r fath y gallai benderfynu sy'n briodol yn yr amgylchiadau (gan gynnwys gwrthod cynigydd).

Cynigion Eraill: Nid oes rhaid i'r Cyngor ystyried Tendrau na derbyn cynigion eraill. Yn yr un modd, gellir gwrthod Tendrau a wneir yn amodol ar ofynion ychwanegol neu amodau amgen y contract.

Dilysrwydd y Cynnig: Dylai'r Tendr, yn ei gyfanrwydd, aros ar agor i'r Cyngor ei dderbyn neu ei wrthod am gyfnod o 270 diwrnod o leiaf o'r dyddiad cau ar gyfer dychwelyd, ac a nodir yn 1.4. Os na fydd y Cyngor yn nodi ei fod yn derbyn neu'n gwrthod tendr o fewn y 90 diwrnod cyntaf o'r 270 diwrnod, bydd y weithdrefn a ganlyn yn berthnasol:

a) Bydd y Cyngor yn hysbysu pob cynigydd (ac eithrio'r rhai y gallai eu cynigion fod wedi'u gwahardd yn gynharach neu'r rhai a allai fod eisoes wedi cael gwybod nad yw eu cynigion wedi cyrraedd y trothwy cymhwyso gofynnol ac sydd eisoes wedi cael gwybod), ar yr un pryd, o ddyddiad gwirioneddol derbyn neu beidio â derbyn y Tendr, 30 diwrnod calendr cyn y dyddiad hwnnw ac, yr un pryd, bydd yn gwahodd Cynigwyr i gadarnhau bod y pris, yr amserlen brisio, neu'r cyfraddau ar y Tendr a gyflwynwyd yn ddilys o hyd. Os yw'r Cynigydd yn dewis cyflwyno pris cynnig wedi'i ddiweddaru neu amserlenni neu gyfraddau prisio wedi'u diweddaru, bydd yn gwneud hynny o fewn 14 diwrnod calendr o ddyddiad derbyn yr hysbysiad y cyfeirir ato yn y paragraff hwn.
b) Os na fydd y Cyngor yn derbyn unrhyw gadarnhad gan y cynigydd fel sy'n ofynnol o dan baragraff (a) ac o fewn y cyfnod penodedig o 14 diwrnod gwaith, neu os na fydd yn derbyn unrhyw bris wedi'i ddiweddaru, fel y nodir ym mharagraff (a), bydd y Cyngor yn bwrw ymlaen ar y sail nad yw'r cynigydd yn bwriadu diweddaru'r pris a gyflwynwyd ac, felly, bydd yn mynd ymlaen i werthuso'r cynnig ar y pris a gyflwynwyd ar ddyddiad cau'r tendr

[bookmark: _Toc183424421]Eiddo a Chyfrinachedd: Cyflwynir cynnwys y Gwahoddiad i Dendro hwn ac unrhyw ddogfennau eraill a anfonir atoch mewn perthynas â'r broses hon ar y sail eu bod yn parhau i fod yn eiddo i'r Cyngor a rhaid eu trin yn gyfrinachol. Os nad ydych yn gallu cydymffurfio â'r gofyniad hwn neu'n amharod i wneud hynny, mae'n ofynnol i chi ddinistrio'r ddogfen hon a'r holl ddogfennau cysylltiedig ar unwaith a pheidio â chadw unrhyw gopïau electronig na phapur ohonynt.
Dim Cyhoeddusrwydd: Ni ddylai'r cynigydd roi unrhyw gyhoeddusrwydd i'r Gwahoddiad i Dendro na'r contract yn ystod y broses gaffael.
Dim Gwarant: Mae'r Gwahoddiad i Dendro hwn ar gael yn ddidwyll ond ni roddir unrhyw warant ynghylch cywirdeb na chyflawnder y wybodaeth sydd ynddo ac, felly, mae'r Cyngor a'i gynghorwyr yn gwadu'n benodol unrhyw atebolrwydd sy'n deillio o unrhyw anghywirdeb neu anghyflawnder. Os darganfyddir anghysonderau yn nogfennau'r Gwahoddiad i Dendro, dylid hysbysu'r Cyngor drwy'r porth GwerthwchiGymru ar unwaith.
Addasrwydd: Dylai cynigwyr nodi nad yw'r Cyngor yn gwneud unrhyw ddatganiadau ynghylch gallu ariannol, cymhwysedd technegol na medrusrwydd Cynigwyr mewn unrhyw ffordd i ddarparu'r Gwasanaethau/Cyflenwadau; er gwaethaf y gwahoddiad i gyflwyno tendr;.
Diwygiadau i'r Gwahoddiad i Dendro: Ar unrhyw adeg ar ôl cyhoeddi'r Gwahoddiad i Dendro a chyn y dyddiad cau ar gyfer y cyflwyniad, ceidw’r Cyngor yr hawl i wneud gwelliannau i'r dogfennau neu amrywio'r broses. Rhaid i dendrwyr ystyried y gwelliannau hyn wrth baratoi eu Hymateb i’r Tendr.
Addasu'r Ymarfer Caffael: Ceidw'r Cyngor yr hawl ar unrhyw adeg i:
1. [bookmark: _Hlk198970311]newid yr Amserlen Gaffael ar gyfer y ymarfer Caffael hwn
1. ailddirwyn ac ailredeg unrhyw ran o'r ymarfer Caffael ar yr un sail neu sail arall.
1. diwygio'r gwaith Caffael, fel y’i disgrifir yma, gan gynnwys nifer y camau a nifer y Cyflenwyr i'w dewis ar unrhyw gam. 

Hawl i Geisio Eglurhad: Ceidw’r Cyngor yr hawl i ofyn am eglurhad gan gynigydd ar unrhyw adeg ynghylch unrhyw fater yn ei Dendr. Pan roddir terfyn amser ar gyfer derbyn ymateb, a bod y dyddiad cau hwn yn cael ei golli, gallai’r Cyngor wrthod y Tendr neu beidio ag ystyried yr ymateb hwyr i'r eglurhad wrth gwblhau'r gwerthusiad.

Hawl i Stopio: Ceidw’r Cyngor yr hawl i ganslo'r broses hon ar unrhyw adeg. Nid yw'r Cyngor yn atebol am unrhyw gostau sy'n deillio o ganslo'r broses hon. Nid yw'r Cyngor yn rhwymo ei hun i dderbyn y Tendr isaf, nac unrhyw Dendr a gyflwynir, a bydd yn rhydd i dderbyn neu wrthod (naill ai'n rhannol neu'n gyfan gwbl) unrhyw Dendr (neu addasiad i'r Tendr hwnnw) a/neu roi'r gorau i'r broses Dendro ar unrhyw adeg cyn dyfarnu. O dan amgylchiadau o'r fath, ni fydd y Cyngor yn ysgwyddo unrhyw atebolrwydd mewn perthynas â'r Tendr a gyflwynir ac ni fydd yn rhaid iddo ddechrau gwerthuso, na pharhau i werthuso cyflwyniadau Tendr, ac ni fydd yn atebol am unrhyw gostau a achosir mewn cysylltiad â pharatoi a/neu gyflwyno a/neu negodi Tendr. Y Cynigydd ei hun fydd yn talu’r holl gyfryw gostau.

[bookmark: _Hlk191036816]Opsiwn i ddyfarnu’n uniongyrchol: Ceidw’r Cyngor yr hawl i ddyfarnu nwyddau, gwaith neu wasanaethau ychwanegol neu ailadroddus yn uniongyrchol yn unol ag Atodlen 5, paragraff 8 y Ddeddf. Gellir dod o hyd i ganllawiau ychwanegol ar yr amodau cysylltiedig y mae’n rhaid eu bodloni wrth geisio dibynnu ar yr opsiwn hwn yn y canllawiau a ganlyn. (gweler Guidance: Direct_Award_FINAL (publishing.service.gov.uk)). 
Rhyddid Gwybodaeth: Mae'r holl wybodaeth sy'n ymwneud ag unrhyw Dendr a wneir i'r Cyngor neu unrhyw gontract y mae'r Cyngor yn rhan ohono, gan gynnwys gwybodaeth sy'n codi o dan y contract neu am ei berfformiad, yn ddarostyngedig i Ddeddf Rhyddid Gwybodaeth 2000 a Rheoliadau Amgylcheddol 2004, waeth pryd y llofnodwyd y contract hwnnw. Bydd y cyngor o dan rwymedigaeth i ddatgelu gwybodaeth o'r fath oni bai bod eithriad yn berthnasol. Dim ond y Cyngor sydd â'r ddyletswydd i benderfynu a yw eithriad yn berthnasol i wybodaeth ac a ddylid cytuno i'r cais neu ei wrthod.

Bydd y Cyngor yn sicrhau bod gwybodaeth am Gyfanswm Pris y Contract ar gael o dan Ddeddf Rhyddid Gwybodaeth 2000 a/neu Reoliadau Amgylcheddol 2004 ar ôl dyfarnu'r contract. Os nad oes amgylchiadau arbennig, bydd gweddill Tendr ar gael o dan Ddeddf Rhyddid Gwybodaeth 2000 a Rheoliadau Amgylcheddol 2004, oni bai bod cynigydd wedi hysbysu'r Cyngor ei fod yn ystyried bod y wybodaeth a gyflwynwyd gyda'i Dendr yn wybodaeth a gedwir yn ôl (fel y nodir yn Neddf Rhyddid Gwybodaeth 2000 a/neu Reoliadau Amgylcheddol 2004), megis prisiau uned neu wybodaeth brisio fanylach). 

Ni fydd y Cyngor yn atebol am unrhyw golled neu ragfarn a geir os datgelir gwybodaeth nad yw:
· wedi'i marcio'n glir fel y cyfryw yn Rhan 3 o Ddogfen 3B1, gyda rhesymau ategol (gan gyfeirio at y categori perthnasol o eithriad o dan y Ddeddf neu'r Rheoliadau Gwybodaeth Amgylcheddol lle bo modd); neu
· yn dod o dan gategori o wybodaeth sydd wedi'i heithrio rhag cael ei datgelu o dan y Ddeddf neu'r Rheoliadau Gwybodaeth Amgylcheddol (er enghraifft, cyfrinach fasnach neu y byddai'n debygol o ragfarnu yn erbyn buddiannau masnachol unrhyw berson); neu
· mewn achosion lle nad oes dyletswydd statudol absoliwt i atal gwybodaeth, yna er gwaethaf y cymalau blaenorol, mewn amgylchiadau lle mae er budd y cyhoedd i ddatgelu unrhyw wybodaeth o'r fath; neu
· lle cyfarwydda Swyddfa’r Comisiynydd Gwybodaeth neu unrhyw gorff barnwrol i ddatgelu’r cyfryw wybodaeth;

Llwgrwobrwyo/Canfasio/Cydgynllwynio: Bydd unrhyw gynigydd sy'n canfasio unrhyw swyddog o'r Cyngor yn uniongyrchol neu'n anuniongyrchol neu'n llwgrwobrwyo neu'n ceisio llwgrwobrwyo ynghylch dyfarnu'r contract neu sy'n cael neu'n ceisio gwybodaeth gan swyddog o'r fath trwy lwgrwobrwyo, yn uniongyrchol neu'n anuniongyrchol ynghylch y broses, yn cael ei anghymhwyso a gallai, hefyd, fod yn euog o drosedd y gellir ei herlyn.

[bookmark: _Hlk191036866]Yn benodol, ni ddylai Cyflenwyr, yn uniongyrchol nac yn anuniongyrchol, ar unrhyw adeg:

a) lunio neu ddiwygio cynnwys eu cyflwyniadau yn unol ag unrhyw gytundeb neu drefniant gydag unrhyw berson arall, ac eithrio yn ddidwyll gyda pherson sy'n bartner, is-gontractwr, darparwr yswiriant aelod consortiwm neu ddarparwr cyllid arfaethedig
b) ymrwymo i unrhyw gytundeb neu drefniant gydag unrhyw berson arall ynghylch ffurf neu gynnwys unrhyw gyflwyniad arall na chynnig talu unrhyw swm o arian neu roi ystyriaeth werthfawr i unrhyw berson wneud newidiadau i ffurf neu gynnwys unrhyw gyflwyniad arall
c) ymrwymo i unrhyw gytundeb neu drefniant gydag unrhyw berson arall fydd yn gwahardd neu’n eithrio'r person hwnnw rhag cyflwyno ymateb yn y ymarfer Caffael hwn
d) holi unrhyw weithiwr, aelod neu asiant y Cyngor mewn perthynas â'r Caffael hwn
e) ceisio cael gwybodaeth gan unrhyw un o weithwyr, aelodau neu asiantiaid y Cyngor neu eu cynghorwyr ynghylch Cyflenwr neu gyflwyniad arall
f)   ymgymryd ag unrhyw gydweithrediad neu gydgynllwynio arall gyda Chyflenwr arall neu   unrhyw berson arall y cred y Cyngor y gall danseilio cystadleuaeth deg


Chwythu'r Chwiban: Mae'r Cyngor yn cymryd twyll, camymddygiad neu lygredd o ddifrif ac mae wedi ymrwymo i gael gwared ag o. Mae ein polisïau'n cynnwys gweithdrefn chwythu'r chwiban, sy'n fodd i weithwyr a staff o fewn sefydliadau partner a chontractio godi, yn ddidwyll, unrhyw bryderon a allai fod ganddynt heb ofni cael eu herlid. Ymhlith pryderon o'r fath gellir cael:

• Risgiau iechyd a diogelwch;
• Difrod i'r amgylchedd;
• Cam-drin cleientiaid bregus;
• Twyll, llwgrwobrwyo a llygredd; ac
• Unrhyw ymddygiad sy'n anghyfreithlon.

[bookmark: _Hlk191036920]Mae rhagor o fanylion ar gael ar wefan y Cyngor. Gwnewch yn siŵr bod eich staff yn gyfarwydd â'r trefniadau chwythu'r chwiban hyn.

Ymddygiad gwrthgystadleuol: Caiff cyflenwyr eu hatgoffa o'u rhwymedigaethau o dan gyfreithiau cystadleuaeth cymwys. Dylai cyflenwyr nodi y gall ymddygiad gwrthgystadleuol arwain at y Cyflenwr yn cael ei eithrio rhag cynnig am gontractau o dan Atodlen 7, Paragraff 7 y Ddeddf. Pan fydd y Cyngor Cystadleuaeth a Marchnadoedd wedi gwneud penderfyniad perthnasol o dan Ddeddf Cystadleuaeth 1998, gellir eithrio'r Cyflenwr hefyd rhag cynnig am gontractau o dan Atodlen 6, paragraff 41 a gellir ei ychwanegu at y rhestr gwahardd a/neu ei wneud yn atebol am gosbau sifil a/neu droseddol. 

Gwrthdaro buddiannau: Mae cyflenwyr yn gyfrifol am sicrhau nad oes unrhyw wrthdaro buddiannau gwirioneddol, posibl neu ganfyddedig (o fewn ystyr y Ddeddf) rhyngddyn nhw eu hunain a'r Cyngor neu ei gynghorwyr. Rhaid i gyflenwyr hysbysu'r Cyngor ar unwaith am unrhyw wrthdaro buddiannau gwirioneddol, posibl neu ganfyddedig.

Os bydd unrhyw wrthdaro buddiannau gwirioneddol, posibl neu ganfyddedig, bydd y Cyngor, yn ôl ei ddisgresiwn llwyr, yn penderfynu ar y camau gweithredu priodol. Ceidw’r Cyngor yr hawl i:

a) wahardd unrhyw Gyflenwr sy'n methu hysbysu'r Cyngor am wrthdaro buddiannau gwirioneddol, posibl neu ganfyddedig, neu lle ceir gwrthdaro buddiannau gwirioneddol 
b) gofyn am ragor o wybodaeth gan unrhyw Gyflenwr a gofyn i unrhyw Gyflenwr gymryd camau rhesymol i liniaru gwrthdaro buddiannau. Gallai hyn gynnwys gofyn i unrhyw Gyflenwr ymrwymo i gytundeb gwrthdaro buddiannau penodol gyda'r Cyngor. Gallai methu gwneud hynny arwain at y Cyflenwr yn cael ei wahardd rhag cymryd rhan yn y broses Gaffael neu rhag symud ymlaen yn rhan ohoni.

Mae'r Cyngor yn annog y cyflenwr yn gryf i gyfathrebu cyn gynted â phosibl gan ddefnyddio'r Porth os oes ganddo unrhyw bryderon ynghylch gwrthdaro buddiannau gwirioneddol, posibl neu ganfyddedig.

Asesiadau gwrthdaro: Mae'r Cyngor yn cadarnhau, cyn cyhoeddi'r Hysbysiad Tendr yn y ymarfer Caffael hwn, bod asesiad gwrthdaro wedi'i baratoi yn unol â'r Ddeddf.

Eiddo deallusol: Caiff cyflenwyr eu hatgoffa fod pob hawl eiddo deallusol, gan gynnwys hawlfraint, yn y dogfennau a'r deunyddiau a gyflenwir gan y Cyngor a/neu ei gynghorwyr yn y Caffael hwn, ym mha bynnag fformat, yn eiddo i'r Cyngor, i’w gynghorwyr neu i'r perchennog/trwyddedwr perthnasol. Ni chaiff cyflenwyr gopïo, atgynhyrchu, dosbarthu nac, fel arall, wneud unrhyw ran o'r dogfennau hyn ar gael i unrhyw drydydd parti (ac eithrio at ddiben paratoi cyflwyniad) heb ganiatâd ysgrifenedig y Cyngor. Rhaid dychwelyd neu ddinistrio'r holl ddogfennau a gyflenwir gan y Cyngor mewn perthynas â'r ymarfer Caffael hwn ar alw, heb i Gyflenwyr gadw unrhyw gopïau.

Datgeliadau: Ni ragwelir y bydd y cyflenwr yn dod i gysylltiad uniongyrchol â phlant, myfyrwyr, nac oedolion bregus pan fydd yn danfon rhywbeth i adeilad ledled y Cyngor neu’n bresennol yno. Os bydd y sefyllfa hon yn newid drwy gydol cyfnod y contract, rhaid hysbysu'r Cyngor ar unwaith. Sylwch mai cyfrifoldeb y cyflenwr y dyfernir contract iddo yw sicrhau bod y bobl hynny sy'n ymwneud â chyflawni'r dyletswyddau hyn o dan y contract hwnnw (gan gynnwys gweithwyr, asiantiaid, isgontractwyr, ac unrhyw rai eraill) o gymeriad da ac yn addas a phriodol ac nad oes ganddynt unrhyw gollfarnau perthnasol a fyddai'n ei gwneud yn amhriodol iddynt gyflawni eu dyletswyddau o dan y contract ar safle'r Cyngor, ysgolion, safle cyflenwyr, neu unrhyw safle arall.

[bookmark: _Hlk159239398]Telerau ac Amodau: Os bydd y Cyngor yn derbyn eich Tendr, bydd gofyn i chi ymrwymo i Gontract gyda'r Cyngor er mwyn cyflwyno'r Gofynion (“y Contract”). Wrth gyflwyno eich tendr rydych yn cytuno i gontractio ar y telerau ac amodau sydd ynghlwm (Dogfen 4). Ni all y Cyngor dderbyn gwelliannau i'w delerau ac amodau nac i delerau ac amodau eraill. Os ydych yn ceisio diwygio telerau ac amodau'r Cyngor neu gyflwyno telerau ac amodau eraill, gallai’r Cyngor wrthod eich Tender.

TUPE: Tynnir sylw'r Cynigwyr at Reoliadau Trosglwyddo Ymgymeriadau (Diogelu Cyflogaeth) 2006, ac fel y’u diwygiwyd ("TUPE") sy'n berthnasol i drosglwyddo ymgymeriadau a dyfarnu contractau gwasanaeth.

Barn y Cyngor yw nad yw TUPE yn debygol o fod yn berthnasol i'r ymarfer caffael hwn pe bai'r cytundeb hwn yn cael ei ddyfarnu i bersonau heblaw'r rhai sy'n darparu'r holl wasanaethau, neu ran ohonynt, ar hyn o bryd. Fodd bynnag, cyfrifoldeb pob Cynigydd yw ystyried a yw TUPE yn berthnasol ai peidio, a'r canlyniadau iddynt os ydynt yn Gynigydd llwyddiannus. Dylai cynigwyr geisio eu cyngor cyfreithiol eu hunain ynghylch a fydd TUPE yn berthnasol a'r goblygiadau ariannol i'w Cynnig.


1.  Cynlluniau a Pholisïau Allweddol y Cyngor

Gwerth Cymdeithasol
Mae Gwerth Cymdeithasol yn hynod bwysig i Ynys Môn a'i phartneriaid, ac rydym wedi ymrwymo i ddull Gwerth Cymdeithasol sy'n seiliedig ar berfformiad a thystiolaeth yn seiliedig ar y fframwaith TOMs Cenedlaethol (Themâu, Canlyniadau, Mesurau) a ddatblygwyd gan y Tasglu Gwerth Cymdeithasol Cenedlaethol.


Caethwasiaeth Fodern a Chaffael Cyfrifol
Mae'r Cyngor wedi ymrwymo i arferion caffael cyfrifol a moesegol, ac mae'n anelu at gyflawni hyn drwy'r Strategaeth Caffael Cyfrifol a pholisïau ategol.

Mae'r Cyngor yn cydnabod ei gyfrifoldeb i fabwysiadu dull cadarn wrth ymdrin â materion moesegol a chynaliadwyedd, yn enwedig o ran caethwasiaeth fodern a masnachu pobl, y mae wedi ymrwymo'n llwyr i'w hatal, o fewn ei gadwyni cyflenwi. Mae disgwyl i bob cyflenwr i'r Cyngor gydymffurfio â Disgwyliadau Craidd ac Ychwanegol y Cyngor, fel y'u nodir yn y Strategaeth Caffael Cyfrifol.

Mae'r Cyngor wedi ymrwymo i gaffael gwasanaethau, cyflenwadau, a/neu waith mewn ffordd sy'n ystyried ystyriaethau moesegol a chynaliadwy, gan gynnwys: ffactorau economaidd, cymdeithasol, llafur ac amgylcheddol, gan anelu bob amser at gaffael a gweithredu mewn ffordd sy'n foesol gywir, agored, teg a thryloyw.


Cyflog Byw Gwirioneddol
Yn unol ag amcanion Cyngor Sir Ynys Môn a'n rhwymedigaethau o dan Ddeddf Gwasanaethau Cyhoeddus (Gwerth Cymdeithasol) 2012, rydym yn cymeradwyo mabwysiadu'r Cyflog Byw Gwirioneddol i'n contractwyr a'n cyflenwyr.

Cyfradd cyflog wirfoddol a gyhoeddir yn flynyddol gan y Sefydliad Cyflog Byw yw Cyflog Byw Gwirioneddol ac mae'n seiliedig ar asesiad annibynnol o gost byw wirioneddol, yn seiliedig ar nifer o ddangosyddion, gan gynnwys nwyddau a gwasanaethau, ac sy'n cynrychioli'r hyn sydd ei angen ar bobl i ddiwallu eu hanghenion sylfaenol bob dydd.

